
Hari Jumaat:
Kelebihan dan Keistimewaan

Oleh:

Hisam bin Satari

Pensyarah Kanan Akademi Pengajian Islam
Kontemporari (ACIS), UiTM Cawangan
Negeri Sembilan, Kampus Seremban.

Kalimah Jumaat diambil dari kata dasar jama'a yang
bermaksud suatu bilangan ramai. Manakala hari Jumaat
diberi nama kerana pada hari itu orang Islam berhimpun,
terkumpul banyak amalan kebaikan atau kerana pertemuan
antara Adam dan Hawa di Arafah. Harinya adalah yang
terbaik di kalangan hari dalam seminggu, barangsiapa yang
mati pada harinya maka diberi ganjaran pahala syahid serta
terselamat fitnah kubur iaitu dengan diringankan persoalan
kubur atau terselamat dari disoal oleh malaikat. Bagi umat
Islam malamnya adalah semulia malam setelah malam
lailatul qadar dan malam lailatul gadar adalah lebih baik dari
malam israk.

Sesungguhnya hari Jumaat merupakan hari agung yang
diberi oleh Allah Taala dan diisi di dalamnya dengan
kelebihan, diatur di dalamnya beberapa syiar dan peraturan
serta dimuliakan umat Islam dengan menjadikannya sebagai
penghulu segala hari. Diriwayatkan oleh Abu Lubabah
al-Badri bahawa Nabi saw telah bersabda : “Sesungguhnya
hari Jumaat ialah penghulu segala hari dan hariyang paling
agung disisi Allah Taala bahkan baginya ia lebih agung dari
hari raya qurban dan hari raya puasa. Padanya ada lima
peristiwa iaitu : Allah Taala menciptakan Adam, Allah Taala
menurunkan Adam ke bumi, hari kewafatan Nabi Adam a.s, di
dalamnya terdapat satu saat di mana tidak seorang hamba
pun memohon sesuatu padaNya kecuali akan dikabulkan Allah
selama yang dimintanya bukan sesuatu yang haram, serta
pada hari Jumaat itu pula terjadinya kiamat, maka tiada satu
malaikat Mugarrabin pun, tiada pula langit, bumi, angin,
gunung atau lautan, melainkan semuanya takut pada hari
Jumaat.” ( Hadis Hasan Riwayat Imam Ahmad dan |bnu
Majah).

Antara keistimewaan hari Jumaat ialah:

Hari Perayaan Umat Islam

Dari Ibnu Abbas r.a : telah bersabda Rasulullah :
“Sesungguhnya hari ini ialah hari perayaan, Allah
menjadikannya untuk umat Islam barangsiapa yang pergi
untuk bersembahyang Jumaat maka hendaklah ia mandi
terlebih dahulu, dan hendaklah memakai wangian seadanya,
dan hendaklah kamu bersiwak.” ( Hadis Shahih : Riwayat Ibnu
Majah)

Barangsiapa ke masjid pada hari Jumaat maka
hendaklah ia mandi, barangsiapa yang mempunyai wangian
maka gunakanlah, dan hendaklah kamu semua
membersihkan mulut kamu dengan siwak. Sesungguhnya
hari Jumaat mempunyai kelebihan, syiar dan adab-adab

yang tidak terdapat pada hari-hari yang lain. Antaranya tidak
diharuskan mengkhususkan pada malamnya dengan ibadah
giam, atau berpuasa sunat tunggal pada siangnya iaitu
tanpa didahului puasa sunat hari Khamis atau diikuti puasa
sunat pada hari Sabtu. Pada hari itu juga adalah masa yang
sesuai untuk doa diperkenankan, tetapi kelebihan yang
paling utama sekali ialah sembahyang Jumaat, kerana di
dalamnya terdapat hari perhimpunan, mendengar khutbah
dan sembahyang.

Baginda Nabi SAW telah memberi amaran yang keras
kepada mereka yang meninggalkan ibadah ini secara
sengaja serta dihukumkannya sebagai golongan munafik.
Dari Abi Jakdi Ad-Dhomariy r.a dari Rasulullah SAW :
“Sesungguhnya telah bersabda ia ; Barangsiapa yang
meninggalkan Jumaat tiga kali berturut-turut dengan tiada
keuzuran maka dia dihukumkan sebagai munafik” (Riwayat
Ibnu Hibban ).

Dari Abil Ja'ad Ad-Dhomri, juga seorang sahabat
bahawa Rasulullah SAW bersabda : “Barangsiapa
meninggalkan tiga kali Jumaat kerana menganggap ianya
perkara ringan, maka Allah akan menutup mata hatinya.”
(Riwayat oleh yang berlima, juga diriwayatkan oleh Ahmad
dan Ibnu Majah dari Jabir.)

Hari Jumaat merupakan hari yang difardhukan oleh
Allah kepada umat yang terdahulu, akan tetapi mereka
berselisih tentangnya, lantas mereka menyimpang. Maka
hari Jumaat itu kemudiannya diberikan oleh Allah kepada
umat Nabi Muhammad SAW sehingga menjadi hari yang
khusus bagi umat Nabi Muhammad SAW sehingga menjadi
punca hasad dan dengki di kalangan Yahudi dan Nasrani
terhadap umat Islam.

Dari Abi Hurairah: Rasulullah SAW telah bersabda: “Kami
adalah orang-orang yang terakhir, tetapi kita adalah orang
yang terdahulu pada hari giamat. Hanya saja, setiap umat
diberi kitab sebelum kita, kita diberi kitab sesudah mereka.
Kemudian, inilah hari yang ditentukan oleh Allah atas kita,
Allah memberi petunjuk kepada kita terhadap hari tersebut,
orang-orang lain mengikuti kita pada hari itu, golongan
Yahudi esok (Sabtu) dan golongan Nasrani esoknya lagi
(Ahad).” (Hadis Sahih : Riwayat Imam Bukhari dan Imam
Muslim)

Ganjaran Syurga Buat Mereka Yang Beramal

Dari Abi Hurairah r.a : Rasulullah SAW telah bersabda : “Satu
Jumaat ke satu Jumaat adalah penghapus dosa antara
keduanya selama tidak melakukan dosa besar.”

Doa Diperkenankan Oleh Allah Taala

Dari Abi Hurairah r.a : “Abu al Qasim telah bersabda :
Sesungguhnya pada hari Jumaat terkandung di dalamnya
satu masa bagi seseorang yang mendirikan sembahyang serta
memohon sesuatu kepada Allah serta bertepatan

permohonan dengan waktu itu maka akan diperkenankan Melihat kepada banyaknya kemulian dan kebesaran hari
kepadanya sesuatu yang dipohon itu.” (Hadis Sahih : Riwayat ~ Jumaat, ia memberi petunjuk akan keistimewaannya

Imam Bukhari dan Imam Muslim) berbanding hari-hari yang lain. Memang tiada arahan dari
Dari Abu Musa Al-Asy’ari r.a berkata ia ; “Telah bersabda Rasulullah SAW agar umat Islam memilih untuk bercuti dari
Rasulullah SAW tentang saat mustajab hari Jumaat ialah bekerja pada hari Jumaat. Tetapi bila kita renung akan
antara duduknya imam ( di atas mimbar ) hingga selesai kebesarannya sepatutnya kita berfikir kerana tidak mungkin
sembahyang.” (Riwayat oleh Imam Muslim dan Abu Daud) kita akan fokus untuk mengejar segala ganjaran yang
Terselamat /Terpelihara Daripada Fitnah Kubur ditawarkan dengan segala amalan dalam keadaan kita sibuk
Dari Abdillah bin Amr r.a: “sesungguhnya Rasulullah SAW menguruskan hal pekerjaan. Setiap janji Allah pada sesuatu

telah bersabda : Barangsiapa yang mati pada hari Jumaat atau  yang telah diterangkan oleh Rasulullah SAW berkaitan
malam Jumaat maka ia akan terselamat fitnah kubur” (Hadis ~ kemuliaan hari Jumaat pasti benar, manakala alasan manusia

hasan : riwayat Imam Ahmad) hanya sekadar menyedapkan rasa.

Dari Abi Lubabah r.a berkata ia : “Telah bersabda Rujukan
Rasulullah SAW: Sesungguhnya hari Jumaat itu ialah penghulu  Jamal Abdul Mun’im al-Kumi .1992.Yaum al-Jum’ah
sekalian hari dan hari yang terbesar di sisi Allah, lebih besar Sya'airuhu Wa Adabuhu Wa Fadhoiluhu,. Dar al-I'tisam..
dari hari raya Adha dan hari raya Fitri.” { Riwayat Ibnu Majah Dr. Abdul Karim Zaidan .1994.Al-Mufassal Fi Ahkam al-Mar’ah
dan Baihaqi) Wa al-Bait al- Muslim Fi al-Syarih al-Islamiah,. Muassasah
Hari Haji Bagi Golongan Miskin al-Risalah.

Dari Ibnu Abbas r.a berkata ia : “telah bersabda Rasulullah
SAW : hari Jumaat ialah hari haji bagi orang-orang miskin.”
(Riwayat oleh Humaid bin Zanjawiyyah )

Diampuni Dosa Bagi Yang Membaca Surah Al-Kahfi

Dari Abu Said al-Khudri r.a dari Nabi SAW bahawasanya dia
bersabda : “Barangsiapa yang membaca surah al-Kahfi pada
hari Jumaat, maka ia akan diberi cahaya oleh Allah yang dapat
meneranginya di antara kedua Jumaat.” {Riwayat Imam
Baihaqi)

